
Institucioni i Avokatit té Popullit shté véné né dijeni, nga mediat online, lidhur me
publikimin e veprimeve té dhunshme e té rénda, té ushtruar nga forcat e Policisé sé
Shtetit ndaj té miturit X.X., ngjarje e ndodhur né aférsi té Ligenit Artificial té
gytetit té Tiranés.

Né pamjet e transmetuara, shquhet gartésisht dhuna e ushtruar e forcave té rendit
publik ndaj njé té mituri, vetém 15-vjec, e né nevojé pér mbrojtje. Kjo, pér shkak té
lévizjes pértej fashés orare, té pércaktuar né aktin normative nr.3, date 15.3.2020,
té¢ Késhillit t&€ Ministrave, “Pér marrjen e masave té vecanta administrative gjaté
kohézgjatjes sé periudhés sé infeksionit té shkaktuar nga COVID-19” dhe
udhézimet e ministrit pérgjegjés pér Shéndetésingé.

Né mbéshtetje té nenit 13, t& ligjit nr.8454, daté 4.2.1999 “Pér Avokatin e
Popullit”, té ndryshuar, Avokati i FFPopullit filloi procedurén e shqyrtimit té
Céshtjes “ex-officio” pér rastin né fjalé.

Né kété kontekst, né ményré té menjéhershme, institucioni i Avokatit té Popullit
kérkoi informacione shpjeguese nga institucionet pérgjegjese té administratés
shtetérore, konkretisht: Ministrisé sé Brendshme, Ministrisé sé Shéndetésisé, dhe
Mbrojtjes Sociale,Drejtorisé sé Pérgjithshme té Policisé sé Shtetit, dhe Agjencia
Shtetérore pér té Drejtat dhe Mbrojtjen e Fémijés, si dhe Shérbimit pér Céshtjet e
Brendshme dhe Ankesat né Ministriné e Brendshme®.

Institucioni i Avokatit té Popullit, nisur nga veprimet e dhunshme, gartésisht
evidente dhe té dallueshme, té ushtruara nga punonjésit e Policisé sé Shtetit,
publikoi géndrimin e tij institucional, pér reagimin e menjéhershém té organeve
kompetente, pér té ndérmarré veprimet urgjente karshi kétyre punonjésve, né
pérputhje me legjislacionin né fuqi.

Institucioni i Avokatit té Popullit shpreh shgetésimin, se ende nuk ka njé reagim
publik institucional, té formézuar e té shprehur nga organet kompetente, pérvec
njoftimeve pér shtyp, se SHCBA, ka filluar hetimin administrativ e, ka pezulluar
nga detyra punonjésin e Policisé sé Shtetit, gé ka ushtruar dhuné drejtépérdrejt ndaj
té miturit. Sikundér, nuk ka asnjé pérgjigje zyrtare prej tyre né komunikimin
shkresor dhe me email té institucionit toné ( si njé prej formave ligjore té
komunikimit administrativ, pércaktuar nga ligji 44/2015 “Kodi i Procedurave
Administrative t€ Republikés s€¢ Shqipérisé”), né zbatim té detyrimit ligjor, qé

! Dérgimi i njé emaili zyrtar tek kéto institucione né datén 16 maj 2020.



institucionionet shtetérore kané né pérputhje me pikén 4, té nenit 63, té Kushtetutés
dhe ligjit 8454, date 4.2.1999 “ Pér Avokatin e Popullit” t& ndryshuar®.

Tash, té gjithé jemi té vetédijshém, qé lufta kundér ushtrimit té dhunés éshté
pérgjegjési e shtetit. Zbatimi i saj né praktiké, ndér vite ka qgéné puna dhe
angazhimi maksimal i té gjithé aktoréve publiké dhe jo publiké, por jo vetém, edhe
organizatave ndérkombétare, institucioneve té pavarura, institucioneve té
Bashkimit Evropian, pér pérmirésimin e kuadrit ligjor né vazhdimési, organizimin
e trajnimeve té ndryshme, pér ngritjen e kapaciteteve té punonjésve, gé jané né
shérbim té drejtpérdrejté me fémijét, organizimit té fushatave ndérgjegjésuese,
ngritjes sé institucioneve té reja pér mbrojtjen dhe garantimin e té drejtave té
fémijéve.

Njé ndér aktorét kyc, pjesé e sistemit té integruar té mbrojtjes sé fémijés, éshté
edhe Policia e Shtetit®. Po késhtu, referuar parashikimeve té ligjit organik t&
Policisé sé Shtetit, ky institucion ka pér mision ruajtjen e rendit e té sigurisé
publike, garantimin e zbatimit té ligjit, né pérputhje me Kushtetutén dhe aktet
ndérkombétare, duke respektuar t& drejtat dhe lirité e njeriut®.

Pér sa mé sipér, si dhe né vlerésim té situatés sé pandemisé, e shogéruar kjo me
kufizimin e lévizjeve sé qytetaréve pér njé periudhé kohe relativisht té gjaté, dhuna
e ushtruar nga forcat e Policisé sé Shtetit karshi njé té mituri, éshté e
pajustifikueshme dhe aspak profesionale, pér mé tepér né kundérshtim flagrant me
legjislacionin ndérkombétar e kombétar té respektimit, mbrojtjes e garantimit té té
drejtave t& fémijéve®. Po késhtu, né mbéshtetje té nenit 133, té ligjit nr.108/2014
“Pér Policiné e Shtetit”, t€ ndryshuar , punonjési i policisé pérdor forcén pér té
pérmbushur detyrén, vetém kur kjo éshté e nevojshme dhe, né kété rast punonjési i
policisé pérdor forcén né pérputhje me parimin e proporcionalitetit®.

Né kété kontekst, kufizimet né ushtrimin e té drejtave dhe lirive té gytetaréve duhet
té jené vetém ato té domosdoshmet, pér té siguruar njohjen dhe respektimin e té
drejtave té té tjeréve, pér pérmbushjen e kérkesave té drejta t€ moralit, rendit

% Pika 4, e nenit 63 té kushtetutés parashah se:”...organet dhe funksionarét publiké jané té detyruar ti paragesin
Avokatit té Popullit té gjitha dokumentet dhe informacionet e kérkuara prej tij...”.

® Pika 3, e nenit 52, t& ligjit nr.18/2017 “ Pér t& drejtat dhe mbrojtjen e fémijés”, parashikon se:”...grupi teknik ndér
sektorial ka né pérbérje pérfaqésues té strukturave té policisé...”.

* Neni 2, i ligjit nr.108/2014 « Pér Policiné e Shtetit”, t& ndryshuar.

> N& pikén 1, t& nenit 85, t& ligjit nr.108/2014 “Pér Policiné e Shtetit”, t& ndryshuar, pércaktohet né ményré
eksplicite se:..Punonjési i policisé detyrohet té respektojé Kushtetutén, legjislacionin né fuqi, si dhe t& mbrojé té
drejtat e lirité e njeriut...”

® pika 1 dhe 2, t& nenit 133, t& ligjit nr.108/2014, “Pér Policiné e Shtetit”, t& ndryshuar.



publik dhe mirégénies sé pérgjithshme né njé shogéri. Asnjé i ndaluar nuk duhet t’i
nénshtrohet torturés ose trajtimit/dénimit mizor, ¢njerézor poshtérues, ose ndonjé
formé dhune ose kércénimi dhe, sidomos né rastet e té mituréve, kjo éshté
thelbésore.

Fémijét duhet té trajtohen né até ményré, qé promovon ndjenjen e tyre té dinjitetit
njerézor dhe vlerave; gé lehtéson riintegrimin e tyre né shoqéri (t& miturit né

konflikt me ligjin), qé pasqyron interesin mé té larté té fémijés dhe, merr parasysh
nevojat e moshés.

Ndérsa, geveria ka ndérmarré njé séré masash, pér té garantuar shéndetin e
gytetaréve nga COVID-19, autoritetet shtetérore duhet té vlerésojné dhe té
kujdesen, gé kéto masa mos té cedojné e ¢ojné né shkeljen e té drejtave té njeriut
né pérgjithési, si dhe té fémijéve né vecanti, pér té béré té mundur mbrojtjen e
gytetaréve dhe fémijéve nga té gjitha format e dhunés, e sidomos, kur ato pérdoren
si mjet ndéshkimi nga punonjésit e Policisé sé Shtetit. Policimi né komunitet, si njé
koncept bashkékohor, nénkupton njé marrédhénie bashképunimi, ndérmjet policisé
dhe komunitetit, pér té identifikuar dhe zgjidhur problemet e sigurisé sé
pérbashkét’. Té gjithé jemi té vetédijshém, se detyrat parésore t& forcave dhe
shérbimeve té njé policie demokratike jané: zbatimi i ligjit dhe ruajtja e qetésisé
dhe rendit publik, mbrojtja e lirive dhe té drejtave té individit, parandalimi dhe
zbulimi i krimit, pakésimi i frikés dhe dhénia e ndihmés dhe shérbimeve ndaj
publikut. Pérparimi drejt policimit demokratik arrihet kur ka njé ndryshim “nga njé
qasje e orientuar drejt kontrollit, né nj€ gasje té orientuar drejt shérbimit” dhe, ku
interessi kryesor i zbatimit té ligjit mbetet i pérgendruar né parandalimin proaktiv té
Krimit®,

Né vijim referuar edhe té Raportit CPT- Komiteti pér Parandalimin e Torturés dhe
Cnjerézor ose Trajtimi ose Dénimi Degradues, drejtuar geverisé shqipétare dhe
rekomandimeve té adresuara né té, pér luftén kundér tortures dhe formave té tjera
té keqtrajtimit nga policia, n€ kété raport nénvizohet nevoja e pérséritur pér “zero
tolerance” ndaj keqtrajtimit t&€ personave t€ ndaluar. Gjithashtu, theksohet nevoja e
trajnimit né vazhdimési té punonjésve té policisé, sidomos né drejtim té

" Neni 123, i ligjit nr.108/2014, i ndryshuar, parashah detyrimin e punonjésve té Policisé sé Shtetit, pér t& marré
masat e duhura, né rast se njé i mitur ka nevojé pér mbrojtje.

® Neni 80, i ligjit nr.108/2017 “Pér Policiné e Shtetit”, pércakton detyrimin e strukturave t& policisé né nivel vendor,
pér hartimin e strategjive té policimit né komunitet, né kuadrin e parandalimit té veprave penale.



programeve té trajnimit, gé kané té béjné me termat e pérdorimit té forcés, si dhe
kur duhet t& pérdoret ajo®.

Nenet 6, pika 2, 5, pika 9 dhe 23, pika 1, t&€ ligjit nr.18/2017 “Pé&r t€ drejtat dhe
mbrojtjen e fémijés”, pércaktojné, se realizimi dhe mbrojtja e té drejtave té
fémijéve mbéshtetet né njé nga parimet kryesore, gé Konventa e OKB-sé dhe ky
ligj parashohin, até té respektimit té dinjitetit, nderit dhe personalitetit t& fémijés,
duke garantuar késhtu, zhvillim té géndrueshém fizik, mendor, moral, shpirtéror e
social. Realizimi né praktiké i kétij parimi nga ana e autoriteteve shtetérore
pérgjegjése, do té thoté ofrimi i mbrojtjes pér fémijét nga ¢do lloj forme dhune,
duke i ofruar mbrojtje°.

Me géllim mbrojtjen e fémijés, éshté i domosdoshém ofrimi i shérbimeve, sipas
nevojave si dhe realizimin e ndérhyrjeve pér respektimin e té drejtave té fémijés, té
cilat synojné zhvillimin dhe mirégenien e té miturit né mjedisin e tij familjar™.

Né Kkété kontekst, institucioni i Avokatit té Popullit vleréson reagimin e
ASHDMF* (pas informacionit zyrtar kérkuar nga ana e institucionit tone), duke
dénuar modelin e punonjéve té Polisisé sé Shtetit, pér ushtrimin e dhunés kundrejt
minorenit, si dhe masave gé ka ndérmarré kjo agjenci, duke referuar ndjekjen e
rastit né strukturat pérgjegjése té Sektorit té t€ Miturve né Drejtoriné Vendore té
Policisé Tirané dhe strukturave té€ mbrojtjes sé fémijéve né Bashkiné Tirané.

Né informacionin zyrtar, dérguar nga ASHDMF rezulton, se Sektori pér Mbrojtjen
e Fémijeve, Bashkia Tirané, ka reaguar menjéheré, pas raportimit té rastit nga
ASHDMF, duke vendosur edhe kontaktet me Policiné Vendore té Tiranés e
Policiné e Shtetit, pér bashképunim né lidhje me identifikimin dhe ndarjen e té
dhénave mbi rastin. Por, ajo gé vérehet éshté fakti, se nuk ka marré informacion e
duhur e té ploté, me argumentin, se rasti po ndiget nga SHBCA né Ministriné e
Brendshme. Né kété kuptim, Sektori pér Mbrojtjen e Fémijés, Bashkia Tirané
identifikoi rastin né fjalé népérmjet koordinimit té punés me Punonjésit pér
Mbrojten e Fémijés, né ¢do njési adminsitrative.

° Report to the Albanian Government on the visit to Albania carried out by the European Committee for the
Prevention of Torture and Inhuman or Degrading Treatment or Punishment (CPT) from 20 to 30 November 2018
This report has been published under an automatic publication procedure recently introduced by the Albanian
authorities. Strasbourg, 17 September 2019

% “Mbrojtje e fémijés”, éshté parandalimi dhe pérgjigjja ndaj dhunés, keqtrajtimit, shfrytézimit dhe neglizhimit t&
fémijés, pérfshiré rrémbimin, shfrytézimin seksual, trafikimin dhe punén e fémijés.

! Nenit 53, i ligjit 18/2017, “Pér t& drejtat dhe mbrojtjen e fémijés”.

12 Emaili i ardhur ne datén 16.5.2020 nga ASHDMF, né pérgjigje té emailit t& institucioneve t& AP-sé.



Ndérkohé, nga informacioni i gjeneruar rezulton, se i mituri me inicialet X.X., i
datélindjes 10.3.2005, i dhunuar nga forcat e Policisé sé Shtetit, éshté i regjistruara
né gjendjen civile né Njésiné Administrative nr 2 dhe vendgéndrim aktual i tij sé
bashku me familjen, éshté né Njésiné Administrative nr. 6, Tirané. Né zbatim té

ligjit

17/2018 “Pér té drejtat dhe mbrojtjen e fémijés”, rasti po menaxhohet nga PMF,
Njésia Adminsitrative nr 6, Bashkia Tirané.

Struktura e familjes sé minorenit me incialet X.X, pérbéhet nga néna, babai dhe dy
fémijé té tjeré, njé motér dhe njé vélla. Prindérit e tij jané té divorcuar dhe ai jeton
me nénén, motrén dhe véllané. Nga vlerésimi psiko-social, i realizuar nga PMF (gé
pér hir té sé vértetés 1é shumé pér té déshiruar), rezulton, se fémija parageste njé
gjendje emocionale té qeté, nuk paragitej i tronditur, pra né té pérgjithshmen,
giendja e tij emocionale dhe fizike ka rezultuar pa probleme té natyrés
psikologjike. Fémija ndjek klasén e nénté né shkollén 9-vjecare “Shyqyri Peza”,
népérmjet frekuentimit té mésimit né platformén online. Gjithashtu, té miturit i
jané prezantuar edhe té gjitha llojet e shérbimeve psiko-sociale pér késhillim, edhe
né situaté pandemie.

Po késhtu, institucioni i AP, nisur nga rasti i paprecedent, por edhe né pérmbushje
té funksionit kushtetues té mbrojtjes dhe garantimit té té drejtave té njeriut né
pérgjithési dhe fémijéve né vecanti, kontaktoi me nénén e té miturit me incialet
X.X., pér té garantuar mbrojtjen e tij. Dhuna ndaj fémijéve éshté rreptésisht e
ndaluar né cdo lloj rrethane, pér mé tepér kur ajo ushtrohet vecanérisht nga
punonjés té administratés publike, punonjésit e Policisé sé Shtetit, té cilét kané si
mision né ushtrimin e detyrés sé tyre, mbrotjen e jetés dhe lirive té qytetaréve, pér
mé tepér kur Ky gytetar éshté njé i mitur dhe, vémendja né kété rast duhet té jeté e
shtuar.

Nga informacioni i gjeneruar nga bashkébisedimi me nénén dhe djalin e mitur né
vazhdimési, si dhe krygézimi i informacionit té marré nga ASHDMF, rezulton, se
shérbimi ndaj té miturit nga Punonjési pér Mbrojtjen e Fémijés, éshté ofruar né
shkelje té nenin 51, t& ligjit nr.18/2017, “P&r té drejtat dhe mbrojtjen e fémijés” dhe
té udhézimit nr.253, daté 10.4.2020, té ministrit té Shéndetésisé dhe Mbrojtjes
Sociale “Pér menaxhimin e rasteve té fémijéve né nevojé pér mbrojtje gjaté
periudhés té fatkeqésisé natyrore pér arsye té epidemisé sé shkatuar nga COVID-
19”. Ky legjislacion, e né ményré t€ vecanté udhézimi 1 sipérpérmendur,
pércaktojné gartésisht, se punonjési pér mbrojtjen e fémijés, Njésia pér Mbrojtjen e
Fémijés, duhet té identifikojné né ményré proaktive rastet e fémijés né rrezik dhe



né nevojé pér mbrojtje, népérmjet vizitave periodike né terren dhe né familjen e
fémijés né rrezik, komunikimit me profesionistét nga sektori i arsimit, shéndetésisé
dhe rendit, té cilét kané kontakte me fémijét, té béjné vlerésimin e nivelit té
rrezikut té cdo rasti té referuar dhe té identifikuar té fémijés né nevojé pér mbrojtje,
té bashképunojné dhe té shkémbejné informacion, pér menaxhimin e rasteve té
fémijés né nevojé pér mbrojtje, me cdo strukturé pérgjegjése shéndetésore,
arsimore, policore, té prokurorisé dhe té gjyqgésorit, né nivel gendror dhe vendor, si
dhe me shogériné civile, duke ruajtur té dnénat personale té fémijés.

Pavarésisht, se rasti éshté béré publik, né shumé media visive dhe té shkruara,
PMF e Njésisé Administrative Nr.6, sé bashku me psikologun u gjendén né
familjen e té miturit té dhunuar, pasditen e sé nesérmes sé ngjarjes, menjéheré pas
referimit té rastit nga ASHDMF dhe, sidomos, pas reagimit institucional té
instiucionit té Avokatit té Popullit.

Gjithashtu, referuar edhe informacionit té ardhur nga ASHDMF, rezulton se
problematika e konstatur nga Avokati i Popullit, lidhur me mungesén e
bashképunimit, bashkérendimit dhe koordinimit té punés, ndérmjet strukturave né
nviel vendor, sipas pércaktimeve té nenit 2, té ligjit 18/2017 “Pér té drejtat dhe
mbrojtjen e fémijés”, vazhdon té jeté evidente dhe e pranishme®®,

Gjaté periudhés sé pandemisé COVID-19, shogéruar kjo me kufizimin e lévizjeve,
institucioni i Avokatit té Popullit ka sjellé né vémendje té autoriteteve pérgjegjése
shtetérore, népérmjet publikimeve dhe deklarimeve té kryera né platformat online
té institucionit, se masat e ndérmarra pér karantinim, mund té rrisin rrezikun e
ushtrimit té dhunés. Dhe, né kété rast, dhuné ndaj fémijés éshté ¢do veprim ose
mosveprim me dashje, me ané té té cilit shkaktohet ¢cdo lloj forme dhune fizike ose
mendore, Iéndimi ose abuzimi, Iénia pas dore apo trajtimi neglizhent, keqtrajtimi
ose shfrytézimi, pérfshiré abuzimin seksual®.

Né kété kontekst, AP véren se autoriteteve pérgjegjése shtetérore gé kané né
fushén e veprimtarisé sé tyre mbrojtjen dhe garantimin e té drejtave té fémijéve, jo
vetém qé nuk kané vlerésuar dhe marré parasysh sugjerimet e institucionit toné,
por kéto sugjerime nuk jané vlerésuar, as nga organet kompetente pérgjegjése té
vendosjes sé fashés/ave orar, pér t’i béré té mundur kéto kufizime propocionalisht

3 Neni 2, i ligjit 18/2017 parasheh detyrimin pér bashképunim, ndérmjet strukturave dhe autoriteteve gendrore e
vendore, si dhe organizatave gé mbrojné té drejtat e fémijés; parashikimin e mekanizmave efektivé dhe
funksionimin e institucioneve té ngarkuara me marrjen e masave konkrete pér promovimin, respektimin e mbrojtjen
e té drejtave té fémijés, si dhe pér ngritjen e njé sistemi té integruar e funksional t& mbrojtjes sé& fémijés, pér
parandalimin dhe pérgjigjen efikase ndaj té gjitha formave té dhunés, abuzimit, shfrytézimit e neglizhimit.

! Pika 3, e nenit 2, t& ligjit 18/2017,”Pé t& drejtat dhe mbrojtjen e fémijés”.



me té drejtat e fémijéve, me géllim eleminimin dhe parandalimin e dhunés té
evidentuar né shumé raste gjaté situatés sé pandemisé.

Né respektim té té drejtave té fémijés, né interesin mé té larté té tyre, lidhur me
publikimin e pamjeve filmike mefiguré e z& té fémijés dhe té té dhénave té
gjeneraliteteve né mediat online dhe vizive, institucioni i Avokatit t& Popullit
reagon sérish, pér té adresuar dhe zgjidhur kété problematiké nga organet

pérgjegjése.

Né pérfundim, né mbéshtetje té legjislacionit té ri té mbrojtjes sé fémijés, drejt njé
gasjeje té bashképunimit, bashkérendimit dhe koordinimit ndérsektoral né nivel
gendror dhe vendor, pér zbatimin korrekt té kétij legjislacioni, mbrojtja nga cdo
formé e dhunés neglizhencés e abuzimit seksual dhe forcimi i shéndetit fizik e
emocional té fémijéve, éshté njé komponent i té drejtave té tyre, né interesin meé té
larté, si dhe duhet té keté pérparési té jashtézakonshme.

Eshté detyré e té gjithéve sé bashku, edhe né kété situaté, gé né funksion té
pérmbushjes sé detyrimeve kushtetuese dhe ligjore, pér garantimin me efektivitet
té ushtrimit, respektimit dhe mbrojtjes sé té drejtave té fémijés dhe, né zbatim té
parimit t& interesit mé t€ larté té tyre, t& pérpigemi t’u garantojmé njé zhvillim té
shéndetshém fizik, mendor, moral, shpirtéror e social, si dhe gézimin e njé jetese té
shéndetshme e pa privime.

Né funksion té pérmbushjes sé detyrimeve kushtetuese dhe ligjore, pér garantimin
me efektivitet té ushtrimit, respektimit dhe mbrojtjes sé té drejtave té fémijés né
interesin mé té larté té tyre dhe, né zbatim té legjislacionit té ri t& mbrojtjes sé
fémijés né pércaktimin e garté té detyrave té Njésisé pér Mbrojtjen e Fémijés, si
dhe pér zbatimin korrekt té kétij legjislacioni, institucioni i Avokati i Popullit, né
mbéshtetje t& nenit 21, t& ligjit nr.8454, daté 4.2.1999 “Pér Avokatin ¢ Popullit”, té
ndryshuar,

REKOMANDON:

- Marrjen e masave pér largimin pérgjithmon nga rradhét e punonjésve té Policisé
sé Shtetit, té punonjéve, gé ushtruan dhunén e pajustifikuar ndaj minorenit me
iniciale X.X.

- Marrjen e masave nga organi i prokurorisé, pér fillimin e ndjekjes penale ndaj
punonjésve t& Policisé s€ Shtetit, pér veprén penale “Kryerja e veprimeve
arbitrare” sipas nenit 250, té ligjit nr.7895, daté 27.1.1995 “Kodi Penal i RSH-
s€”, t& ndryshuar, pér démin fizik dhe moral, shkaktuar ndaj njé t€ miturt me



iniciale X.X., né kuptim t€ pikés 5, té nenit 3, t& ligjit nr.37/2017 “Kodi i
Drejtésis€ Penale pér t€ Mitur”.

Marrjen e masave, pér njé bashkérendim mé té konsoliduar, eficent dhe té
realizuar né kohé e konkret, ndérmjet strukturave pérgjegjése né nivel vendor,
pér garantimin e sistemit té integruar té mbrojtjes sé fémijés X.X.

Marrjen e masave, pér organizimin e trajnimeve dhe kualifikimeve té
vazhdueshme pér punonjésit dhe profesionistét e tjeré, gé punojné né fushat e
rendit dhe sigurisé publike, pér edukimin mbi/rreth té drejtave té fémijés.
Marrjen e masave, pér hartimin e procedurave standarde operative pér
punonjésit e Policisé sé Shtetit, pér gasjen e tyre kundrejt fémijéve né pérputhje
me standardet ndérkombétare té adresuara pér kété qéllim, si dhe aktet
ndérkombétare e kombétare né fushén e té drejtave dhe mbrojtjes sé fémijés.
Marrjen e masave, pér kryerjen e testeve té gjendjes psiko-sociale dhe

emocionale né ményré té herépashershme, té té gjithé punonjésve té Policisé
sé Shtetit dhe profesionistéve, gqé punojné apo jané né kontakt té drejtpérdrejt
me fémijét.

Marrjen e masave, nga Agjencia Shtetérore pér Mbrojtjen e té Drejtave té
Fémijéve, pér monitorimin né vijémeési té punés sé strukturave shtetérore
pérgjegjése, sipas legjislacionit né fuqgi, pér vendosjen dhe ekzekutimin e
sanksioneve administrative, né rast té mospérmbushjes sé detyrimeve ligjore
nga kéto struktura.

Marrjen e masave, pér ndryshimin e legjislacionit gé rregullon veprimtariné e
mediave audiovizive, pér pércaktimin e rregullave mé té detajuara, pér sa i
pérket trajtimit té ¢éshtjeve té abuzimit/dhunés tek té miturit.

Né mbéshtetje té nenit 22, té ligjit nr. 8454 daté 4. 2.1999 “Pér Avokatin ¢
Popullit”, t€ ndryshuar, organet, t€ cilave Avokati 1 Popullit u ka drejtuar
rekomandime, duhet t’i shqyrtojné ato dhe té kthejné pérgjigje brenda 30 ditésh
nga data e dérgimit.

Duke Ju falénderuar pér mirékuptimin dhe, né vijim té bashképunimit, ndérmjet
institucioneve tona, né frymén e legjislacionit té ri té mbrojtjes sé fémijés, drejt
gasjes sé bashkérendimit dhe koordinimit ndérsektorial né nivel gendror dhe
vendor, si dhe né funksion té pérmbushjes sé detyrimeve kushtetuese dhe ligjore,
pér garantimin me efektivitet té& ushtrimit, respektimit dhe mbrojtjes sé té drejtave
té fémijés, lutemi shqyrtimin e kétij rekomandimi.

KOMISIONER



Nejla PEKA



